
01.10.2018 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. Annaassiniartarneq pillugu naalagaaffiup isumaqatigiissusiornerata ulloq 

naammassiffissaa oqaatigineqarsinnaava? 

 

2. Nunatsinni annaasiniarnermi helikopterit naalagaaffiup massakkut atugaasa assingi 

nunatsinni aamma atorneqassappat? 

 

3. Ilumoorpa nunatsinni annaasiniartarneq pillugu isumaqatigiissusiornerup 

malitsigisaannik helikopterit Super Puma pitsaanerpaajunngitsut nunarsuullu 

sinnerani atorumaneerukkiartortut akikinnerat pissutigalugu nunatsinni 

annaasiniarnermi atorniarneqartut? 

 

4. Helikopterit suut nunatsinni annaasiniarnermi atorneqartussatut siunniunneqarpat? 

 

5. Sooq naalagaaffiup helikopterit atugaat nunatsinni aamma atussanngilagut? 

 

6. Ilulissani aamma nunatta kujataani annaassiniarnermi isumannaallisaanermi 

piareersimasut  Super Puma-t inissinneqassappat? 

 

7. Sooq naalakkersuisut naalagaaffeqatitsinnut annaassiniartarnermi akisussaasuusunut 

qaffasissunik piumasaqaateqanngillat? 

 

8. Isumaqatigiissut helikopterinik nutaanik piumasaqaateqartinnagu 

atsiorneqannginnissaa naalakkersuisut isumaqatigaat? 

 

9. Naalakkersuisut helikopterinik pitsaasunik aamma sillimaniarnikkut pitsaasutut 

isigineqartunik piumasaqaateqarnissaat pisariaqartoq qulakkeerniarneqarpa? 

(Inatsisartunut ilaasortaq Aqqaluaq B. Egede, Inuit Ataqatigiit) 

 

Tunngavilersuut: 

Apeqqutit nassiussakka nunatsinni annaassiniartarnikkut atugassarititaasut pillugit 

pitsanngorsaanissamik siunertanik aamma soorunami nunatta nunatut piumasaqaateqarluni 

isumaqatigiissusiornissaa avaqqunneqarsinnaanngilluinnartoq isumaqarpunga. Taamak 

helikopterinik tusaamanerlutaatigisunik, aamma nunatta silaata pissusaannut naleqqutinngitsigisunik 

atortulersuuteqarnissaq naleqquttuunngilaq. 

 

Taamaammat apeqquteqaasiorpunga neriullunga qalipaasersorata suliassaq pingaarutilik 

isumaqatigiiffigalugu nunatsinni inuit annaasiniartarnikkut upalungaarsimanerat pitsaasumik aamma 

atortulersuutit pitsaasut naalakkersuisuniit sakkortuumik piumasaqaatigineqarsimassasut. 

 

Apeqquteqaatit akineqapallannissaat pingaaruteqarpoq. Taamaammat suliassaq una 

isumaqatigiissummi atsiortoqangajalermat ullut suliffiusut qulit qaangiutsinnagit akineqarnissaat 

kissaatigaara 


